
Allsherjar- og menntamálanefnd Alþingis
Athugasemdir við 183.mál lagafrumvarp um Vopn,sprengiefni og skotelda.
Reykjavík, 15. Nóvember 2012

Stjórn Skotveiðifélags Reykjavíkur og nágrennis gerir eftirfarandi athugasemdir við „183.mál 
lagafrumvarp um Vopn,sprengiefni og skotelda".

6.grein.
Í þessari grein er líst þeim tækjum og byssum sem bannað er að flytja inn. Í athugasemdum með 
greininni er vikið að grunsemdum um misnotkun á gildandi ákvæðum um undanþágur til 
íþróttaskotfimi.
Þessar fullyrðingar koma okkur mjög á óvart og höfum við ekki heyrt af þessum grunsemdum fyrr. 
Ætla má að það ætti að reynast lögreglu auðvelt að taka þá á þessum aðilum sem þá grunar um 
misferli en setja ekki alla skotíþróttamenn undir þennan lið.
Til að taka af allan vafa um íþróttabyssur viljum við leggja til að eftirfarandi liður bætist við 6.greinina 
og orðist þannig:
„j. Víkja skal frá ákvæðum 2. og 3.töluliðar ef byssurnar eru sérstaklega 
ætiaðar til íþrótta samkvæmt regíum alþjóða skotsambandsins ISSF, 
Skotíþróttasambands Íslands S T Í eða annars viðurkennds 
alþjóðasambands um íþróttaskotfimi."

23.grein um sölu vopna
„Eiganda skotvopns er óheimilt að selja, gefa eða afhenda á annan hátt skotvopn sem bannað er í 
lögum þessum eða reglum samkvæmt þeim. Selja má þó slík vopn úr landi. að fengnu leyfi 
lögreglustjóra" Það hljóta að vera mistök að setja slíkt ákvæði í lagadrögin. Þetta jafngildir upptöku á 
þeim vopnum sem hingað til hafa verið lögleg hér á landi og stenst væntanlega ekki ákvæði í 
stjórnarskrá að mati lögmanna. Við skulum ekki gleyma því að hér er um veruleg verðmæti að ræða 
og því alls ekki léttvægt að gera mönnum ókleyft að selja tækin hérlendis.
Auk þess er það ekki á færi einstaklinga að selja skammbyssur úr landi. Að auki eru kvaðir um 
endurútflutningsbann frá erlendum framleiðendum þegar vopn eru flutt inní landið.
Við leggjum til að:
2.mgr. 23.greinar verði felld út úr frumvarpinu.

23.grein um hljóðdeyfa.
Heyrnarskemmdir eru mjög algengar meðal skotmanna sem reyna eftir fremsta megni að hindra það 
m.a. með heyrnarhlífum og eyrnatöppum.
Við teljum að ekki ætti
neitt að vera því til fyrirstöðu að leyfa hljóðdeyfa við æfingar og veiði gegn því að þeir verði skráðir til 
notkunar á hvert skotvopn fyrir sig og fylgi þannig byssunni.
Ekki er okkur ljóst hvers vegna hljóðdeyfar eru álitnir hættulegir sem slíkir.
Notkun á þeim er helst sýnileg í bíómyndum frá millistríðsárunum sem hefur lítið með nútímann að 
gera. Löglegir skotvopnaeigendur eru löghlýðnir borgarar og vilja aðeins vernda heilsu sína með hjálp 
hljóðdeyfa.
Frekar ætti að skoða hvort skylda bæri notkun hljóðdeyfa við ákveðnar aðstæður t.d. á skotvöllum 
sem eru nærri þéttbýli.

Tillaga að viðbótarákvæði:
Eins er lögreglustjóra heimilt að veita undanþágu til notkunar að læknisráði, vegna krafna á
íþróttasvæðum eða annarra ástæðna sem hann metur hæfar, skv.nánari skilgreiningu í reglugerð.
2.setning 6.mgr. breytist og verði orðuð þannig:
„Eingöngu er heimilt að veita leyfi fyrir hljóðdeyfi á riffla og haglabyssur."

10. grein.
Innanríkisráðherra hefur breytt þessari grein frá því að vopnalaganefndin skilaði tillögum sínum.
Nefndin vildi leyfa allar skammbyssur með ströngum skilyrðum en nú stendur eftir bann á allar grófar
skammbyssur enkeppni með þeim er önnur fjölmennasta grein STÍ.
Við leggjum til að við greinina
bætist:
„_fyrir miðkveikt og randkveikt hylki..."

